
Kalaallit Nunaanni pinerluttulerinermi inatsisip aamma 

Kalaallit Nunaanni eqqartuussisarnermik inatsisip 

allanngortinneqarnissaat pillugit (tarnikkut nakuuserfigineqarneq 

pillugu aalajangersagaq immikkoortoq) 

inatsisissatut siunnersuummut  

 

TUSARNIAANERMUT NALUNAARSUUTIT 

OQAASERTALERSUKKAT 

 

I. Tusarniaaneq 

 

Kalaallit Nunaanni pinerluttulerinermi inatsisip aamma Kalaallit Nunaanni 

eqqartuussisarnermik inatsisip allanngortinneqarnissaat pillugit (tarnikkut 

nakuuserfigineqarneq pillugu aalajangersagaq immikkoortoq) inatsisissatut 

siunnersuummut missingiut qallunaatut kalaallisullu piffissami 2023-imi 6. 

januarimiit 3. februarimut  oqartussani suleqatigiiffinnilu allani tulliuttuni 

tusarniutigineqarsimavoq: 

 

Eqqartuussissuserisut siunnersuisoqatigiivi,  Amnesty International, 

Avannaata Kommunia, Barnets Tarv Nu, Børnesagens Fællesråd, Bryd 

Tavsheden, Børnerådet, Børns Vilkår, Center for Voldsramte, Danner, 

Dansk Kvindesamfund, Danske Advokater, Danske Familieadvokater, 

Danske Regioner, Det Kriminalpræventive Råd, Den Danske 

Dommerforening, Dommerfuldmægtigforeningen, Domstolsstyrelsen, 

Dialog mod vold, Digitalt Ansvar, Everyday Sexism Project Danmark, 

Exitcirklen, Foreningen af Advokater og Advokatfuldmægtige, Foreningen 

af Offentlige Anklagere, Kalaallit Nunaanni Pisortani 

Unnerluussisussaatitaasut Peqatigiiffiat, Kalaallit Meerartaat, Foreningen af 

Statsadvokater, Kalaallit Nunaanni illersuisut peqatigiiffiat, 

Fængselsforbundet, Nunatsinni Advokatit, Nunatta Eqqartuussisuuneqarfia, 

Kalaallit Nunaanni Politiit peqatigiiffiat, Inuit pisinnaatitaaffii pillugit 

Siunnersuisoqatigiit, Hjælp Voldsofre, Inuttut pisinnaatitaaffinnut Institutti, 

Joan-Søstrene, Justitia, KL, Kvinderådet, Kvinfo, Kommune Qeqertalik, 

Kommuneqarfik Sermersooq, Kommune Kujalleq, Najukkani 

eqqartuussisut peqatigiiffiat, Kriminalforsorgsforeningen, Landsforeningen 

af Forsvarsadvokater, Landsforeningen Børn og Samvær, Landsforeningen 

for børn og forældre, Landsforeningen for Voldsramte Kvinder, 

Landsforeningen KRIM, Nunatta Illersuisuunera, Landsorganisationen af 

Kvindekrisecentre (LOKK), Lev Uden Vold, Mary Fonden, Mødrehjælpen, 

MIO (Meeqqat Illersuisuat), Nunatsinni Advokatit, Kalaallit Nunaanni 

Naligiissitaanissamut Siunnersuisoqatigiit, Offerrådgivningen i Danmark, 

OAK Foundation Denmark, PiSiu (Pinerlutsaaliuinermut 

Siunnersuisoqatigiit), Kalaallit Nunaanni Politiit pillugit 

Naammagittaalliuuteqartarfik, Politiforbundet, Red Barnet, Red-Safehouse, 

Retspolitisk Forening, Røde Kors, Nunatsinni Eqqartuussivik, Retspolitisk 

Forening, Rigsadvokaten, Rigspolitiet, SAVN, TUBA, Unicef Danmark, 

VIVE, Vestre Landsret, Østre Landsret aamma Qeqqata Kommunia. 

 

Inatsiseqarnermut ministereqarfik tulliuttunit tusarniaanermut 

akissutisisimavoq:  Dansk Kvindesamfund, Danske Regioner, Det 

Kriminalpræventive Råd, Domstolsstyrelsen, Fængselsforbundet, Hjælp 

Voldsofre, Inuttut pisinnaatitaaffinnut Institutti, Kommunernes 

Landsforening, Landsforeningen for Voldsramte Kvinder og Børn, 

Landsorganisation for Kvindecentre, Nunatsinni Advokatit, Kalaallit 

Nunaanni Naligiissitaanissamut Siunnersuisoqatigiit, Red Barnet, 

Rigspolitiet, Rigsadvokaten, Rådet for Menneskerettigheder, Vestre 

Landsret aamma Østre Landsret.  

 

Tusarniaanermut akissutini immikkoortut pingaarnerit ataani 

oqaluttuarineqarput.  

 

Inatsiseqarnermut ministereqarfiup oqaaseqaatai uingasumik 

issuarneqarput. 

 

II. Tusarniaanermut akissutit  

 

1. Nalinginnaasumik 

Vestre Landsret inatsisissamut siunnersuut pillugu oqaaseqarusunngilaq.  

 

Danske Regioner, Domstolsstyrelsen, Fængselsforbundet, Nunatta 

Eqqartuussisuuneqarfia, Kommunernes Landsforening, 

Landsforeningen for Voldsramte Kvinder og Børn, Rigspolitiet, 

Rigsadvokaten aamma Østre Landsret inatsisissatut siunnersuummut 

oqaaseqaateqanngillat.  

 

Dansk Kvindesamfund, Det Kriminalpræventive Råd, Hjælp 

Voldsofre, Inuttut pisinnaatitaaffinnut Institutti, Landsorganisationen 

af Kvindecentre, Kalaallit Nunaanni Naligiissitaanissamut 

Siunnersuisoqatigiit, Red Barnet aamma Inuit pisinnaatitaaffii pillugit 

Siunnersuisoqatigiit pinerluttulerinermi inatsimmi tarnikkut 

nakuuserfigineqarneq pillugu aalajangersakkamik immikkoortumik 

eqqussisoqarnera akuersaarpaat.  

 

Arnanut nakuusertarneq angerlarsimaffinnilu nakuusertarneq 

pitsaaliorniarlugit akiorniarlugillu Europarådip isumaqatigiissutaanut 

(Istanbulimi isumaqatigiissummut), Kalaallit Nunaata akuersaassallugu 

kissaatigalugu aalajangiiffigisimasaanut, pinerluutinngortitsineq 

naapertuummat Inuttut pisinnaatitaaffinnut Instituttip Inuit 

pisinnaatitaaffii pillugit Siunnersuisoqatigiillu maluginiarpaat.  

 

2. Tarnikkut nakuuserfigineqarneq pillugu nassuiaat  

 

Aalajangersakkap atuuffiata atassuteqaatinut qanigisanit allaanerusunut 

annertusitinneqarnissaa naleqquttuusinnaasoq Inuttut 

pisinnaatitaaffinnut Instituttip aamma Inuit pisinnaatitaaffii pillugit 

Siunnersuisoqatigiit taavaat.  Atorfilittanut sulisunut nakuuserneq, 

qunusaarineq asissuineq il.il. pinerluttulerinermi inatsimmi § 37-imi 

pinerluutinngortinneqarmat, aamma atorfilittat taakku tarnikkut 

nakuuserfigineqarsinnaanerat taamatuttaaq ukkatarineqartariaqarmat 

Inuttut pisinnaatitaaffinnut Instituttip ilaatigut innersuussutigaa. 

 

Pinerluttuliortup inoqutigiinnut attaveqarnera apeqqutaatinnagu 

aalajangersakkami qanigisatut attaveqaatit tamaasa tarnikkut 

nakuuserfigineqarnermut illersorniarlugit, inatsimmi oqaasertaliussat 

oqaasertalerneqarnissaat  Inuttut pisinnaatitaaffinnut Instituttip aamma 

Det Kriminalpræventive Råd-ip innersuussutigaat. 

Tarnikkut nakuuserfigineqarneq aamma najugaqarfigisami sulisunit 

meeqqanut inissinneqarsimasunut iliuuserineqarsinnaammat Det 

Kriminalpræventive Råd-ip maluginiarpaa.  

 

Pinerluuteqartunut “inoqutigiinni allap akuuffigisaani ilaasunut 

qanittumilluunniit attuumassuteqartunut” aalajangersakkap 

siunnersuutigineqartup atorneqarnissaa aallarnerniarneqarpoq.  Tarnikkut 

nakuuserfigineqarneq qanigisariinni atuutissasoq, tassani pinerluuteqartoq 

eqqunngitsuliorfigineqartup inoqutigiinni ilaaffigisaani 

attuumassuteqassalluni, Inatsiseqarnermut ministereqarfik isumaqarpoq.  

Qallunaat pillaasarnermik inatsisaanni tarnikkut nakuuserfigineqarneq 

pillugu aalajangersakkamik ilanngussisoqarneranut atatillugu, 

eqqunngitsuliorfigineqartumut qanigisariinni innarliinerit immikkut ittumik 

annertuumik misigineqartarnerat, taakkumi tarnikkut 

nakuuserfigineqarnermit “killilersorneqarnani ineriartornissaq” 

ajornakusoortitsisarnerannik, imaluunniit taakku tarnikkut 

nakuuserfigineqarnermit qimarratiginninnissamut 

periarfissaqannginnermik misigisaqartitsisarnerannik, sulliviit tarnikkut 

nakuuserfigineqarnermik suliaqartut tikkuaanerat, Inatsiseqartitsinermut  

ministereqarfiup matumuuna pingaartissimavaa.   Massakkuugallartoq 

immikkut ittumik inunnut taakkununnga ajoquserneqarnissamik 

aarlerinartorsiortunut, illersorneqarnissamik annertuumik 

pisariaqartitsisutut nalilerneqartunut tunngatillugu, killilimmik tarnikkut 

nakuuserfigineqarnerup pinerluutinngortinneqarnissaa 

naleqqunnerpaajusoq, taamaalilluni Inatsiseqartitsinermut ministereqarfik 

isumaqarpoq. 

 

3. Meeqqanut tarnikkut nakuuserfiginninneq  

 

Meeqqat uteqqiattumik qanigisariinni timikkut tarnikkulluunniit 

nakuusernermik ilisimannittuusarmata, piviusumillu namminneq tarnikkut 

nakuuserfigineqartarmata, nakuuserfigineqarnerlu taanna 

ilungersunartumik ajoqutinik kinguneqarsinnaammat, Red Barnet-ip 

inatsimmi oqaasertani taamaattoqarnerata erseqqissarneqarnissaa 

innersuussutigaa.  

 

Meeraq inummik qanigisaminik tarnikkut nakuuserfiginninnermik 

isiginnaartuusimappat, eqqartuussiviup eqqartuussummik 

aalajangiineranut atatillugu tamanna sakkortunerusumik  inatsisinik 

unioqqutitsinertut isigineqartariaqartariaqarnera siunnersuummi imm. 

2.3-mi takuneqarsinnaavoq.  Aammattaaq inuk qanigisami 

nuanninngitsumik imaluunniit quarsaarnartumik iliuuseqarfigineqarnerani 

isiginnaarpat, kannguttaatsuliornermik pissusilersorneq, assersuutigalugu 

meeqqap angajoqqaani qatanngutiniluunniit nakuuserfigineqartut, 

tarnikkut nakuuserfigineqartut imaluunniit allatigut innarlerneqartut 

isiginnaarsimappagit, aamma pisinnaasoq, aammattaaq § 88 a-tut 

siunnersuutigineqartumut oqaasertaliussani takuneqarsinnaavoq.  

Tamanna tunngavigalugu inatsisissatut siunnersuutip oqaaseqaatitaani 

tamatuma erseqqissaqqinneqarnissaa inatsiseqarnermut ministereqarfiup 

pissutissaqartinngilaa. 

 

4. Naqisimanninnikkut, pinngitsaaliinikkut imaluunniit 

nakuusernikkut nammineq inuuneqarnissamut siunissarlu 

pillugu nammineq aalajangiisinnaanissamut killilersuineq  

 

Naqisimanninnikkut, pinngitsaaliinikkut imaluunniit nakuusernikkut 

nammineq inuuneqarnissamut siunissarlu pillugu nammineq 

aalajangiisinnaanissamut killilersuineq inersimasut akornanni taamaallaat 

pineq ajormat, kisianni aamma assersuutigalugu angajoqqaat 

meeqqaminnut naqisimanninnikkut, pinngitsaaliinikkut imaluunniit 

nakuusernikkut nammineq inuuneqarnissamut siunissarlu pillugu 

nammineq aalajangiisinnaanissamut killilersuisarmata, Red Barnet-ip 

taavaa.  

 

Naqisimanninnikkut, pinngitsaaliinikkut imaluunniit nakuusernikkut 

nammineq inuuneqarnissamut siunissarlu pillugu nammineq 

aalajangiisinnaanissamut killilersuineq tarnikkut 

nakuuserfiginninnerummat, tarnikkut nakuuserfigineqarneq pillugu 

aalajangersakkami oqaaseqatigiit naggataanni oqaatsit erseqqissarpaat.  

Naqisimanninnikkut, pinngitsaaliinikkut imaluunniit nakuusernikkut 

nammineq inuuneqarnissamut siunissarlu pillugu nammineq 

aalajangiisinnaanissamut killilersuineq pillugu inatsisissatut 

siunnersuummi § 88 a-tut siunnersuutigineqartup oqaaseqaatertaani 

qitiusumik sammineqartutut taaneqartoq tassaavoq, aappariinnermi 

imaluunniit assingusumik inooqatigiinnermi, imarisamigut inuup  

pissutsiniitiinnarneqarnissaa siunertaralugu, inuup avinnissamut 

inooqatigiikkunnaarnissamulluunniit, najugaqatigiikkunnaarnissamut 

ilinniarunnaarnissamulluunniit, inuup inuunermut tunngasunik 

aalajangeeqqullugu imaluunniit ilaginnaaqqullugu pinngitsaalineqarnera.  

Meeqqanik naqisimanninnikkut, pinngitsaaliinikkut imaluunniit 

nakuusernikkut nammineq inuuneqarnissamut siunissarlu pillugu 

nammineq aalajangiisinnaanissamut killilersuinermi tarnikkut 

nakuuserfigineqarneq pineqarsinnaammat, taamatuttaaq 

maluginiarneqassaaq, tamannalu ilaatigut inuup ukiorisani malillugu 

immineq inuunerisassamitut qinersisinnaaneranut periarfissat 

killilersorneqarnerattut oqaatigineqarsinnaavoq, matumani inooqatigiinni 

inooqataaneq, sunngiffimmi soqutigisat, seksualiteti, timi, ilinniagaqarneq 

aamma suliffeqarneq, atassuteqaatini kissaatigineqanngitsuni aamma 

avinngarusimatinneqarneq nakkutigineqarnerlu aqqutigalugit 

aalajangiusimaneqarneq ilanngullugit.  

 

5. Eqqugaasut video atorlugu killisiorneqartarnerat  

 

Kikkulluunniit tarnikkut nakuuserfigineqarnermik nalunaarutiginnittut, 

video atorlugu killisiorneqartarnissaat periarfissaassasoq Dansk 

Kvindesamfund-ip taavaa.  

 

Pisuni assigiinngitsuni inatsisissatut siunnersuutikkut tarnikkut 

nakuuserfigineqarneq timikkut nakuuserfigineqarnermut 

naligiissinneqarpoq.  Pingaarnertut isumaqatigiinniarnerup nalaani 

immiussap uppernarsaatitut atorneqarnissaa siunertaralugu politiit 

inummik killisiuinerisa video atorlugu immiussisinnaanerat pillugu 

piumasaqaatit suut naammassineqartussaanersut Kalaallit Nunaanni 

eqqartuussisarnermik inatsimmi § 340 a, imm. 1-imi takuneqarsinnaavoq.  

Inatsisissatut siunnersuut aqqutigalugu § 340 a, imm. 1, nr. 2, litra b-p 

allanngortinneqarnissaa siunnersuutigineqarpoq, taamaalilluni suliani 

tarnikkut nakuuserfigineqarnermut tunngasuni inuit 15-it inorlugit ukiullit 

video atorlugu killisiorneqarsinnaalerlutik, soorlu aamma timikkut 

nakuuserneq pillugu suliani taamaattoqartoq.  

 

6. Naligiissitaanermut tunngasunik kingunerisassat  

 

Naligiissitaaneq pillugu nalilersuinermik inatsisissatut siunnersuut 

imaqanngitsoq Dansk Kvindesamfund-ip taavaa.  

 

Tamanna naleqqutsillugu, aamma naligiissitaanermut tunngasunik 

kingunerisassat pingaarutilittut isigineqartillugit, pisuni tamani 

inatsisissatut siunnersuutit naligiissitaaneq pillugu 

nalilersuisoqartarnissaat, inatsisit pitsaassusissaannut Inatsiseqarnermut 

ministereqarfiup ilitsersuutaani imm. 2.8.12.1-imi takuneqarsinnaavoq.  

Inatsisissatut siunnersuut taamaattunik kinguneqartussaasutut 

naatsorsuutigineqartinnagu, tamanna oqaaseqaatini 

ilisimatitsissutigineqartariaqanngilaq. 

 

Pinerluttulerinermi inatsimmi tarnikkut nakuuserfigineqarneq pillugu 

aalajangersakkamik immikkoortumik ilanngussisoqarnissaa pillugu 

inatsisissatut siunnersuutip suliarineranut atatillugu Inatsiseqarnermut 

Ministereqarfiup naliliineq taamaattoq suliarisimavaa.  Inatsisissatut 

siunnersuutip naligiissitaanermut tunngasunik kinguneqartussaannginnera 

Inatsiseqarnermut Ministereqarfiup nalilerpaa.  Tarnikkut 

nakuuserfigineqarneq pillugu aalajangersagaq siunnersuutigineqartoq 

arnanut angutinullu assigiimmik piumasaqaateqartussaammat, 

inatsisissatut siunnersuutip arnanut angutinullu assigiinngitsunik 

kinguneqartussaannginnera tassunga atatillugu naliliinermi 

Inatsiseqarnermut Ministereqarfiup pingaartissimavaa.  Pinerluuteqartutut 

suiaassutsip aappaata aappaanut  naleqqiullugu amerlanerusinnaasutut 

naatsorsuutigineqarsinnaanera imaluunniit 

naatsorsuutigineqarsinnaannginnera apeqqutaatinnagu tamanna 

atuuppoq. 

 

7. Pitsaaliuinermik suliniuteqarnerit il.il. pillugit.   

 

Aalajangersagaq nutaaq pillugu ilinniartitsinissamut 

siaruartinneqarnissaanullu aningaasaliissutinik immikkoortitsisoqassasoq, 

taamaalilluni sulisaatsini aalajangersagaq nutaaq 

atortuulersinneqarniassammat, matumani politiini, 

unnerluussisussaatitaasuni aamma eqqartuussivinni, Dansk 

Kvindesamfund-ip, Hjælp Voldsofre-rip aamma Landsorganisation af 

Kvindekrisecentre-p taavaat.    

 

Aalajangersakkap saniatigut Kalaallit Nunaanni pitsaaliuinermik- aamma 

paasititsiniaanermik suliniutit aallartinneqartariaqartut Inuttut 

pisinnaatitaaffinnut Instituttip, Landsorganisationen af Kvindecentre-

ip aamma Det Kriminalpræventive Råd-ip taavaat.  

 

Suliani tarnikkut nakuuserfigineqarnermik tunngasuni 

misissueqqissaarnissamut uppernarsaatillu isumannaarsarnissaannut 

pullaviit aamma misissueqqissaarnermi periaatsit nutaat, matumani 

digitaliusumik takussutissiat atorneqarneri, inuit ilagisartakkat oqaluttuaat, 

sulianik ilisimannillutik sulisut naleqquttut nalunaarutaat ilanngullugit, 

ineriartortinneqartariaqartut Dansk Kvindesamfund-ip taavaa.  

Inatsisissatut siunnersuummi naalagaaffimmut, kommuninut nunallu ilaani 

oqartussanut aningaasartuutaanerusussat taaneqarsimanngimmata 

ajuusaarineqarpoq.  

 

Nalunaarutiginninnermi uppernarsaanissamut piumasaqaatit 

erseqqissarneqassasut aamma uppernarsaanermi akisussaaneq 

eqqugaasumiissanngitsoq/nalunaarutiginnittumiissanngitsoq Dansk 

Kvindesamfund-ip siunnersuutigaa.  

 

Inatsisissatut siunnersuutip nalinginnaasumik oqaaseqaatitaani imm. 3-imi 

aningaasaqarnermut kingunerisassat naatsorsuutigineqartut pillugit 

Inatsiseqarnermut Ministereqarfiup naliliinera pillugu immikkoortoq 

inatsisissatut siunnersuutip imaraa.  Inatsisissatut siunnersuutip 

aningaasartuutaanerusussanik killeqartunik kinguneqarnissaa 

naatsorsuutigineqartoq Inatsiseqarnermut Ministereqarfiup 

nalilersimagaa imm. 3-mi takuneqarsinnaavoq.  Tarnikkut 

nakuuserfigineqarneq pillugu suliat ikittuinnaanissaat 

naatsorsuutigineqarpoq, tamatumami peqatigisaanik pingaarnertut  

inatsisinik unioqqutitsinerit allat pillugit pinerluttulerinermi inatsisitigut 

eqqartuussivinni suliat suliarineqarnerannut atasumik suliarineqarnissaat 

naatsorsuutigineqarpoq, matumani assersuutigalugu nakuusernerit 

imaluunniit qunusaarinerit pillugit suliat ilanngullugit.  Tamatuma 

peqatigisaanik pissutsit allat pillugit pinerluttulerinermi inatsisitigut 

eqqartuusivikkoortitsisoqartinnagu, § 88 a-tut siunersuutigineqartoq 

pillugu unioqqutitsinerit pinerluttulerinermi inatsisitigut 

eqqartuussivikkoortinneqarnissaannik sulianik aallartitsinerit   

ukiumoortumik ikittuinnaassagunarput.  Ilaatigut tamanna tunngavigalugu 

inatsisip allanngortinneqarnerata ministereqarfiup suliassaqarfianut 

killilimmik aningaasartuuteqarfiunissaa Inatsiseqarnermut 

Ministereqarfiup nalilerpaa.  Aningaasartuutaanerusussat taamaammat 

Inatsiseqarnermut Ministereqarfimmut aningaasatigut sinaakkusiussat 

iluannit piusumit aningaasartuutigineqassapput. 

 

Tarnikkut nakuuserfigineqarneq pillugu suliat oqartussanit qanoq ilillutik  

suliarineqarnissaat imaluunniit pingaarnersiorneqarnissaat pillugit imm. 

3-mi oqaaseqaatit malittarisassiuinissamik siunertaqanngillat.  

Taamaalilluni tarnikkut nakuuserfigineqarneq pillugu aalajangersagaq 

siunnersuutigineqartoq pillugu suliat – suliat allat assigalugit – suliami 

pissutsit aamma suliap qanoq ittuunera allatigut eqqarsaatigalugit, 

pisariaqartinneqartumik peqqissaarunneqarluni sukkassusissamisullu 

sukkatigaluni suliarineqassaaq.  Tarnikkut nakuuserfigineqarneq pillugu 

aalajangersakkap siunnersuutigineqartup politiinit 

unnerluussisussaatitaasunillu atortuulersinneqarnissaanut 

aningaasartuuteqartoqannginnissaa imm. 3-mi oqaaseqaatit 

kingunerinngimmassuk allatigut maluginiarneqassaaq. 

 

Qallunaat pillaasarnermik inatsisaanni aalajangersakkap 

ilanngunneqarneranut atatillugu unnerluussisussaatitaasut sulianik 

taamaattunik suliaqarnissaanut najoqqutassat Naalagaaffiup 

eqqartuussissuserisuata suliarai.  Tamatuma saniatigut tarnikkut 

nakuuserfigineqarneq pillugu suliani eqqunngitsuliorfigineqartup 

pasisaasup/unnerluutigineqartup aamma ilisimannittut qanoq ilillutik 

killisiorneqarneqarnerisa suliarineqartariaqarnerat pillugu Naalagaaffiup 

eqqartuussissuserisuata innersuussutit suliarai. 

 

Atortut taakku aamma Kalaallit Nunaanni Politiinit atorneqarsinnaapput.  

Naalagaaffiup politiivisa Kalaallit Nunaanni politiit suleqatigalugit 

tarnikkut nakuuserfigineqarneq pillugu suliat suliarineqarnissaannut 

ilitsersuut suliariniarmassuk Inatsiseqarnermut Ministereqarfiup 

aammattaaq ilisimatitsissutigisinnaavaa.  Ilitsersuut sulisunit 

ataasiakkaanit, tarnikkut nakuuserfigineqarneq pillugu sulianik 

suliaqartunit atuakkatut ujarlerfissatut atorneqassaaq.  Politiit tarnikkut 

nakuuserfigineqarneq pillugu sulianik suliarinninnerannut,  matumani 

suliat pillugit kinaassutsimik paasiniaanerat, nalunaarsuinerat, 

aarlerinaatinik nalilersuinerat aamma misissueqqissaarnerat kiisalu 

ikiuunnissamik- aamma illersuinissamik iliuuseqarnernik aallartitsinerit 

ilanngullugit, ilitsersuut aamma najoqqutassanik aalajangersaassaaq.  

Ilitsersuut qallunaat politiivinit suliarineqartoq aallaavigineqassaaq, 

taannami qallunaat tarnikkut nakuuserfigineqarneq pillugu inatsisissatut 

siunnersuummut atatillugu suliarineqarsimavoq.  

 

III. Inatsisissatut siunnersuut  

 

Inatsisissatut missingiummut tusarniutigineqarsimasumut tunngatillugu, 

inatsisissatut siunnersuut nassiunneqartoq imarisamigut allannguutinik 

imaqanngilaq, kisianni oqaatsinut inatsisinullu periutsinut tunngassutillit 

pillugit aaqqiinerit ataasiakkaat suliarineqarput.  

 


